
ᑐᓂᔭᐅᔪᑦ  
ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᐅᑯᓄᖓ ᐱᔾᔪᑎᖃᖅᑐᑎᑦ 
 
 

ᑐᓴᕋᔅᓴᖅ:         ᐃᓱᒪᓕᐅᖅᑕᐅᒋᐊᓕᒃ: X 
 
ᐱᔾᔪᑎᓕᒃ: ᐊᓯᔾᔨᖅᑕᐅᓂᖏᑦ ᑰᑕᖃᓐᖏᑦᑐᑦ ᐃᓱᖃᖅᑎᑕᐅᓂᖏᑦ ᐊᖏᖅᑕᐅᖁᔭᐅᓪᓗᑎᒃ ᑕᑭᔪᑯᑖᕐᓄᑦ 
ᓂᔅᓯᓕᓐᓄᑦ ᖃᓕᕋᓕᓐᓄᑦ NAFO-ᒦᑦᑐᒥᑦ OB-ᒥᑦ ᑲᖏᖅᑐᐊᓗᒻᒥ  
 
ᖃᓄᐃᑦᑑᓯᒪᓂᖏᓐᓂ: ᐋᒡᒋᔅᓯ 2007-ᒥ, ᐅᒪᔪᓕᕆᔨᕐᔪᐊᒃᑯᑦ ᓈᒻᒪᔅᓴᓚᐅᖅᓯᒪᒻᒪᑕ ᖃᓕᕋᓕᓐᓄᑦ 
ᐊᐅᓚᑦᑎᔾᔪᑎᔅᓴᓂᑦ ᐸᕐᓇᐅᑎᓂᒃ ᐊᒻᒪᓗ ᑰᑕᖃᓐᖏᑦᑐᓂᑦ ᐃᓕᓱᖃᖅᑎᑕᐅᖁᓪᓗᒋᑦ NAFO-ᒥᑦ 0-ᒦᑦᑐᒥᑦ 
ᐃᓗᐊᓂ ᓄᓇᕗᒻᒥ. ᐋᒡᒌᔅᓯ 2009-ᖑᓕᖅᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᐊᓯᔾᔩᓚᐅᖅᓯᒪᔪᑦ ᑰᑕᖃᓐᖏᑦᑐᓂᑦ 
ᐃᓱᖃᖅᑎᑕᐅᔪᓂᑦ NAFO-ᒥᑦ OB-ᒦᑦᑐᒥᑦ ᑲᖏᖅᑐᐊᓗᒻᒥ, ᑕᐃᒫᒃ ᐃᓱᖃᖅᑎᑕᐅᖁᓪᓗᒋᑦ 
ᖃᓕᕋᓕᓐᓂᐅᑏᑦ ᑕᑭᔪᑯᑖᑐᐊᓂᑦ ᐊᑐᖃᑦᑕᖁᓇᒋᑦ. ᑖᒃᑯᐊ ᒥᑭᓪᓕᕚᓪᓕᑎᑦᑎᒍᑕᐅᖁᔭᐅᓚᐅᕐᖓᑕ 
ᐊᑦᑐᐃᓂᖃᑲᒻᒪᖁᓇᒋᑦ ᐃᖃᓗᒐᓲᑎᓂᒃ ᐃᒪᕐᒥᐅᑕᕐᓄᑦ ᐊᓯᖏᓐᓄᑦ ᐊᑐᖅᑕᐅᕙᑦᑐᓂᑦ ᑲᖏᖅᑐᐊᓗᒻᒥ.  
 
ᒪᕐᕉᒻᒪᑎᒃ ᐃᓛᒃᑰᖓᔫᒃ ᐊᐅᓚᑦᑎᔾᔪᑎᐅᕙᑦᑐᑦ ᑲᖏᖅᑐᐊᓗᒻᒥ ᖃᓕᕋᓕᓐᓄᑦ: NAFO-ᒥᑦ OB-ᒦᑦᑐᒥᑦ 
ᑲᖏᖅᑐᐊᓗᒻᒥ ᐊᒻᒪᓗ ᑲᖏᖅᑐᐊᓗᒻᒥ ᖃᓕᕋᓕᓐᓂᐊᕐᓂᕐᒧᑦ ᐊᐅᓚᑦᑎᔾᔪᑎᓂᑦ (CSTMA).  
 
ᒫᔾᔨᐅᑎᓪᓗᒍ 2010-ᒥ, ᐸᓐᓂᖅᑑᖅ ᐃᖃᓗᓕᕆᔨᒃᑯᖏᓐᓂ ᑐᔅᓯᕋᓚᐅᖅᓯᒪᒻᒪᑕ ᐃᒪᕐᒥᐅᑕᓕᕆᔨᒃᑯᓐᓂ 
ᐊᖏᖅᓯᖁᓪᓗᑎᒃ ᐊᑐᕈᓐᓇᖁᓪᓗᒋᑦ ᐊᒻᒪᓗᑭᑕᐅᔨᖓᔪᓂᒃ ᓂᔅᓯᓂᑦ ᐅᑭᐅᒃᑯᑦ ᐊᐅᔭᒃᑯᓪᓗ ᑕᑭᔫᑎᓄᑦ 
ᐃᖃᓗᒐᓱᒍᓐᓇᖁᓪᓗᒋᑦ ᑲᖏᖅᑐᐊᓗᒻᒥ. ᑎᓕᔭᐅᓯᒪᓪᓗᑎᒃ ᖃᓕᕋᓕᒐᓱᐊᕐᓂᖏᓐᓂ ᑲᖏᖅᑐᐊᓗᒻᒥ 
ᓱᒃᑲᐃᓪᓕᓯᒪᓕᕐᖓᑦ ᐊᓯᖏᓐᓂ ᐃᖃᓗᔾᔪᐊᖃᑦᑕᕐᓂᖏᓐᓂ ᑕᒪᒃᑯᐊ ᓂᔅ ᓯᑦ, ᐊᑦᑐᐃᓂᖃᑲᒻᒪᒻᒪᑦ ᐊᒻᒪᓗ 
ᐱᐅᖅᓱᐊᓕᑐᐃᓐᓇᕆᐊᖃᖅᑐᑎᒃ ᐊᓯᖏᓐᓂ ᐃᖃᓗᖃᑦᑕᕐᓂᖏᓐᓂ ᐊᔾᔨᒌᓐᖏᑦᑐᓂᑦ. ᑲᑎᒪᖃᑎᖃᖅᑐᑎᒃ 
ᖃᓗᓕᕆᔨᒃᑯᓐᓂ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᒻᒪᕆᖏᓐᓂ ᐊᓯᔾᔩᖁᔨᓕᓚᐅᖅᓯᒪᒻᒪᑕ 
ᐊᖏᓂᖏᓐᓂ ᓂᔅᓯᓂᑦ ᑕᐃᒫᒃ ᐃᖃᓗᔾᔪᐊᓐᖏᓂᖅᓴᐅᖃᑦᑕᕐᓂᐊᕐᖓᑕ ᖃᓕᕋᓕᓐᓂᐅᑏᑦ. 
 
ᓄᓇᕗᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᖏᓐᓂ 64-ᖓᓐᓂ, ᐃᒪᕐᒥᐅᑕᓕᕆᔨᒃᑯᑦ 
ᐅᓂᒃᑳᓚᐅᖅᓯᒪᒻᒪᑕ ᐃᓱᒪᓕᐅᕈᑎᔅᓴᓂᑦ ᐊᑐᕈᓐᓇᖁᓪᓗᒋᑦ ᑕᑭᔫᑎᓂᑦ ᓂᔅᓯᓕᓐᓂ ᐊᖏᓂᖏᓐᓂ 
ᖃᓕᕋᓕᒐᓲᑎᓂᒃ ᑲᖏᖅᑐᐊᓗᒻᒥ. ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓕᓚᐅᖅᓯᒪᔪᑦ ᐊᓯᔾᔩᔪᒪᓪᓗᑎᒃ 
ᑰᑕᖃᓐᖏᑦᑐᓂᑦ ᐃᓱᖃᕐᓂᖏᓐᓂ ᓂᔅᓰᑦ ᐊᖏᓂᖏᓐᓂ ᑐᔅᓯᕋᐅᑕᐅᓯᒪᔪᒥᑦ ᑲᖏᖅᑐᐊᓗᒻᒥ 
ᖃᓕᕋᓱᓐᓂᐅᔪᓂᑦ ᐊᐅᓚᑦᑎᓂᖏᓐᓂ, ᑕᒪᒃᑮᓐᓂᒃ ᓯᑯᓯᒪᑎᓪᓗᒍᓪᓘᓐᓃᑦ ᐊᐅᔭᒃᑯᓪᓘᓐᓃᑦ 
ᖃᓕᕋᓕᒐᓱᐊᖃᑦᑕᖅᑐᓂᑦ. ᒫᓐᓇᐅᔪᖅ, ᓚᐃᓴᓯᒋᔭᖏᑦ ᓂᔅᓰᑦ ᐊᖏᓐᓂ ᐱᔪᓐᓇᐅᑎᖃᖅᑎᑕᐅᒻᒪᑕ 
ᐊᑐᕈᓐᓇᖁᔭᐅᓪᓗᑎᒃ ᓈᓴᐅᑎᓕᓐᓂᒃ 11-ᓂᑦ ᑎᑭᑦᑐᒍ 16-ᒧᑦ ᐊᖏᓂᖏᓐᓂ ᓂᔅᓯᓂᑦ. 
 
ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᖅᓯᒪᒻᒪᑕ ᑕᐃᒫᒃ ᐅᖃᖅᑕᐅᓚᐅᖅᓯᒪᒻᒪᑕ ᑲᖏᖅᑐᐊᓗᒻᒥ ᖃᓕᕋᓕᒐᓱᐊᕐᓂᕐᒧᑦ 
ᐊᐅᓚᑦᑎᔾᔪᑎᓄᑦ ᐃᒪᐃᑦᑐᑐᐊᓂᑦ, ᑭᓯᐊᓂᓕ ᐱᖃᓯᐅᑎᓯᒪᓐᖏᑦᑐᑦ NAFO-ᒥᑦ ᑕᐃᑲᓂ OB-ᒦᑦᑐᓂᑦ 
ᑲᖏᖅᑐᐊᓗᒻᒥ. ᑕᐃᒪᐃᓐᓂᖓᓐᓄᑦ, ᒫᓐᓇᐅᔪᖅ ᑰᑕᖃᓐᖏᑦᑐᓄᑦ ᐃᓱᖃᕆᐊᓕᓐᓄᑦ NAFO-ᒥᑦ OB-ᒦᑦᑐᓂᒃ 
ᑲᖏᖅᑐᐊᓗᒻᒥ ᐊᓯᔾᔨᖅᑕᐅᓯᒪᓐᖏᒻᒪᑕ, ᐊᒻᒪᓗ ᐊᑐᕈᓐᓇᖅᑎᑕᐅᓐᖏᒻᒪᑕ ᐊᖏᓂᖃᖅᑐᓂᑦ 15.4-
ᒥᓚᒦᑕᓂᑦ (ᐊᖏᓂᓕᓐᓂᑦ 14-ᓂᑦ ᐊᒻᒪᓗᑭᑖᕐᓂᑦ ᓂᔅᓯᓂᑦ).  
 
ᕖᕝᕗᐊᕆ 2011-ᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᖅᓯᒪᔪᑦ ᓄᓇᓕᓐᓂ ᖃᓕᕋᓕᓐᓂᐊᖅᑎᓂᑦ 
ᐸᓐᓂᖅᑑᒥ. ᐃᔅᓯᕙᐅᑕᖏᑦ ᐸᓐᓂᖅᑑᑉ ᐃᖃᓗᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᔅᓯᕙᐅᑕᖓ ᐆᒪᔪᕐᓂᐊᖅᑎᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᓚᐅᖅᓯᒪᔪᑦ ᑲᑎᒪᓂᐅᔪᒥᑦ. ᐅᖃᐅᓯᖃᓚᐅᖅᓯᒪᔪᑦ ᐊᖏᓂᖏᓐᓂ ᓂᔅᓰᑦ 



ᐊᒻᒪᓗ ᐃᑲᔪᖅᑐᐃᖃᑦᑕᐅᑎᔪᐃᓐᓇᐅᓚᐅᖅᓯᒪᔪᑦ ᓈᒻᒪᒋᔭᐅᓪᓗᑎᓪᓗ ᓂᔅᓰᑦ ᐊᖏᓂᖏᑦ ᑖᒃᑯᓄᖓ NAFO-
ᒥᑦ OB-ᒦᑦᑐᒥᑦ ᑲᖏᖅᑐᐊᓗᒻᒥ, ᐊᖏᓂᖃᖅᑐᓂᑦ 11-ᒥᑦ ᑎᑭᑦᑐᒍ 16-ᒧᑦ ᐊᒻᒪᓗᑭᑖᓂᑦ ᓂᔅᓯᓂᑦ. 
 
ᑕᒪᒃᑯᐊ ᐅᑎᖅᑕᖅᑐᑦ ᐆᒪᔪᑦ ᐱᕙᓪᓕᐊᑐᐃᓐᓇᖁᓪᓗᒋᑦ ᑕᑭᔫᑎᓄᑦ ᖃᓕᕋᓕᓐᓂᐅᑕᓄᑦ ᑲᖏᖅᑐᐊᓗᒻᒥ, 
ᐃᒪᕐᒥᐅᑕᓕᕆᔨᒃᑯᑦ ᑐᔅᓯᕋᖅᓯᒪᔪᑦ ᐆᒪᔪᓕᕆᔨᕐᔪᐊᒃᑯᓐᓂ ᐃᓱᒪᖅᓴᖅᓯᐅᖁᓪᓗᒋᑦ ᐊᓯᔾᔨᖅᑕᐅᖁᓪᓗᒋᑦ ᓂᔅᓰᑦ 
ᑰᑕᖃᓐᖏᑦᑐᓄᑦ ᐃᓱᖃᖅᑐᓂᑦ NAFO-ᒥᑦ OB-ᒦᑦᑐᓂᑦ ᑲᖏᖅᑐᐊᓗᒻᒥ ᐊᖏᖅᑕᐅᖁᓪᓗᒋᑦ ᐊᖏᓂᖏᑦ 
ᓂᔅᓰᖅ ᐱᖃᓯᔾᔨᓂᐊᕐᖓᑕ ᐊᖏᓂᓕᓐᓂᑦ 11-ᒥᑦ ᑎᑭᓪᓗᒍ 16-ᒧᑦ ᐊᒻᒪᓗᑭᑖᓂᑦ ᓂᔅᓯᓂᑦ. 
 
ᑲᑎᒪᖃᑎᖃᖅᓯᒪᓂᖏᑦ: ᓵᓚᑦ ᓵᑭ, ᐃᒪᕐᒥᐅᑕᓕᕆᔨᒃᑯᓐᓂ - ᐃᖃᓗᓐᓂ; ᐸᑦ ᕼᐃᐅᑦᔅ, 
ᐃᒪᕐᒥᐅᑕᓕᕆᔨᒃᑯᓐᓂ ᐅᐃᓂᐹᒻᒥ; ᑯᕆᔅ ᓗᐃᔅ, ᐃᒪᕐᒥᐅᑕᓕᕆᔨᒃᑯᓐᓂ - ᐃᖃᓗᓐᓂ 
 
ᐊᑐᓕᖁᔭᐅᓂᖏᑦ: ᐆᒪᔪᓕᕆᔨᕐᔪᐊᒃᑯᑦ ᐊᓯᔾᔩᓗᑎᑦ ᑰᑕᖃᓐᖏᑦᑐᓄᑦ ᐃᓱᖃᖅᑎᑕᐅᕙᑦᑐᓂᑦ 
ᓈᒻᒪᒋᔭᐅᖁᓪᓗᒋᑦ ᑕᑯᔪᑯᑖᕐᓂ ᓂᔅᓯᖃᖅᑐᓂᑦ ᐊᖏᓂᖏᓐᓂ ᐱᔪᓐᓇᖅᑎᑕᐅᓗᑎᒃ NAFO-ᒥᑦ OB-ᒦᑦᑐᒥᑦ 
ᑲᖏᖅᑐᐊᓗᒻᒥ, ᑕᐃᒫᒃ ᐊᑐᕈᓐᓇᕐᓂᐊᕐᖓᑕ ᐊᖏᓂᖃᖅᑐᓂᑦ 11-ᓂᑦ ᑎᑭᓪᓗᒍ 16-ᒧᑦ ᐊᒻᒪᓗᑭᑖᓂᑦ 
ᓂᔅᓯᓂᑦ.  
 
ᑎᑎᕋᖅᓯᒪᔪᖅ: ᕈᐊᕆ ᒪᒃᑖᓄᑦ, ᐃᒪᕐᒥᐅᑕᓕᕆᔨᒃᑯᓐᓂ – ᐃᖃᓗᓐᓂ  
 
ᐅᓪᓗᖓᓐᓂ:  ᕖᕝᕗᐊᕆ 21, 2011 
 


